
Che Sekrete Blinken ak Sekrete Adjwen Nichols,

Nou menm, fakilte dwa nan peyi Etazini travay men nan men ak sosyete sivil ayisyen an pou defann dwa
moun, ekri nan okazyon de (2) lane anivese asasinay Prezidan Moise pou eksprime enkyetid pwofon nou ki
pa janm pase kanta sa ki gen pou we ak sipo Etazini an fave rejim represyon an, ki te chita ap gade kriz
Ayiti a k ap deteryore depi le Moise te fin mouri. Pwogre sou dwa moun ak sekirite ak yon retou nan lod
konstitisyonel ap posib selman si pep ayisyen an ta gen opotinite pou chanje gouvenman yo a, e sa sclman
posib si peyi Etazini sispann sipote gouvenman ilejitim nan.

7 jiye 2023 make de (2) lane depi yo te asasine prezidan Jovenel Moise. Li kite yon vid nan pouvwa a, sitou

poutet li menm ak pati li a, Pati Ayisyen Tet Kale (PHTK), apre lane pou demantle enstitisyon demokratik

ki te sanse sevi frennen pouvwa Egzekitif la. Nan landemen apre lanmo Moise, yo te konteste lidechip peyi
Daviti. Peyi Etazini ak alye li yo te mete presyon sou Ariel Henry, sila Moise te chwazi kom pwochen

Premye Minis men ki pa t ko enstale nan pos li, pou asime pouvwa kom Premye Minis defakto.

Pandan manda li, Dokte Henry te prezide yon katastwof imanite ak sou dwa moun. Gang yo pran kontwol

gwo zOn vo nan peyvi a epi ap britalize popilasyon an san okenn pinisyon, anpeche moun jwenn aksé ak

sevis debaz, epi mete sou peye yon klima laperez ki pran tout peyi a. Vyolans lan ap vale teren pi plis chak

jou, li pran yon karakte mabyal melanje ak masak, zak kidnapin ak vyolans seksvél vin antre nan lavi
kotidyen. Pép ayisyen an ap viv nan yon lamize ekstrem k ap vin pi mal chak jou, enflasyon an melanje ak

vyolans gang yo f¢ 1 vin pi mal toujou. Moun pa ka achte pwodui debaz vo epi w pa ka jwenn yo, sa vin

foure mwatye popilasyon ayisyen an nan yon sitivasvon grangou kritik. Vyolans jeneralize gang yo ak atak

sible sou po komesyal yo ak wout yo ogmante lamize a diset wote. Nan yon 1ot bo, kom pa gen opotinite

ckonomik sa vin jwe an fave rekritman gang vo, ki vin lakoz yon bon vale Ayisyen pa gen lot chwa sinon
kouri kite peyi a.' Lagrap sou Leta ansanm ak koripsyon an minen demokrasi ak Eta Lalwa a nét, aloske
Dokte Henry ap konsolide sa ki rete nan enstitisyon Leta ayisyen an. Depi mwa janvye 2023, p ap gen yon

grenn otorite k ap eli nan tout nivo nan gouvenman peyi Dayiti. Nan mwa mas, Dokté Henry te nonmen
legalman wit (8) jij nan Lakou Siprem Aviti, Kou Kasasyon, sa ki febli lejitimite tribinal la pou kontwole

pouvwa Egzekitif la. Gen 1ot pos lib nan sistem jidisye a, epi jij ki an fonksyon vo te viktim atak vyolans.

De (2) lane apre asasinay Prezidan Mofse, yo pa ko kondane peson nan peyi Dayiti. Pa gen okenn klate sou

kiyes ki responsab lanmo a ni pouki rezon. Mank pwogte konkre lakoz twoub deja te gen prév konkre ki
konekte Dokte Henry menm ak asasinay la, epi Dokte Henry te ranvwaye pwokire jeneral ki t ap cheche

kondane 1. Gouvenman Etazini an pa janm abode sij¢ sou prezime enplikasyon Dokte Henry.

Malgre eche kolosal gouvenman Dokte Henry, Etazini kontinye ap sipote rejim ilejitim ak enpopile li a.
Diplomat Etazini yo trete Dokte Henry tankou endispansab nan chimen politik pou suiv la epi deziyen

plizyve fwa gouvenman defakto Dokte Henry a kom siyate nesese nan tout ako politik. Peyi Etazini pa

abode an piblik jan Dokte Henry pa t vle negosye de bon fwa, menmsi yo fé konnen dyalog nasyonal ak
rechech yon konsansis se yon etap kritik pou rezoud kriz nan peyi Dayiti yo. Trétman sa kontredi echek
gouvenman Ftazini an pou angaje | komsadwa ak Montana, yon mouvman ki an fave demokrasi ki fét ak

yon kowalisyon divesifye oganizasyon sosyete sivil, pwofesyonel, pati politik ak politisyen, pesonalite relijye
ak aktivis.

Tou denyeman la, sipo enjistifye an fave Dokte Henry te paret nan akey favorab otorite Etazini yo te bay
Dokte Henry, desanm 2022 (“Dokiman Konsansis Nasyonal pou yon Tranzisyon Enklizif ak Eleksyon Jis)
- National Consensus Document for an Inclusive Transition and Fair Elections” (Ako desanm -December
Accord).) Ako a ta konsolide pouvwa Henry nan fason twoublan, sitou nan modifye konstitisyon an nan

yon fason ki kleman ilegal. Modifikasyon Dokte Henry pwopoze yo te gen ladan yo otorite pou anbale

Kou Kasasyon, Lakou Siprem Ayiti, epi mete an plas yon Konsey Elektoral Pwovizwa (KEP)
enkonstitisyonel. Aloske sosyete sivil ayisyen an te kanpe an kwa devan ako a, poutét se pa t yon rezilta

dvalog nasyonal, peyi Etazini te akeyi sa kom “yon etap kapital.”

Nan komansman mwa jen, gwoup prensipal k ap defann dwa moun te lanse yon apel pou aji pou “yon
repons entenasyonal ki chita sou dwa moun” pou konstwi yon chimen k ap pemet nou vanse pou pi
devan. Premye etap yo f¢ konnen se pou akte pou entenasyonal yo “sispann soutni gwoup moun ki te
anjandre kriz la, melanje ak sila ki sou pouvwa a nan moman an”. Epitou, anba rezév premye chanjman
politik kritik sa, yo te mande peyi Etazini ak lot akté enténasyonal yo pou:

- (1) Sipote mizanplas yon gouvenman tranzisyon lejitim ki gen kom responsablite pou oganize
eleksyon lib, jis ak kredib;

- (2) Bay asistans teknik pou restore sekirite, lajistis ak responsablite;

- (3) Kanpe sikilasyon zam soti Etazini antre an Ayiti;

- (4) Ankouraje yon pwosesis reparasyon anba kontwol Ayisyen, ak yon garanti pou pa repete zak

! Abroad, Haitian migrants face anti-Black racism and violence. They are vulnerable to kidnapping, trafficking, gender-based

violence, and other human rights violations. Receiving countries, including the United States, continue to deport Haitian
migrants at rates greater than their migrant counterparts. Human rights officials condemn these deportations.

malonét ki te pase yo, sa pouvwa etranje te lakoz yo; epi
- (5) Reponn bezwen imanite ijan, ki gen ladann tou akse¢ ak manje ak dlo ak swen sante komsadwa,
epi akse ak sistem edikasyon.

Nou soutni apel pou respekte souverente pep ayisyen an.

Ariel Henry te mete lapat sou pouvwa a tankou Premye Minis peyi Dayiti gras ak soutyen enténasyonal ki

soti nan enjerans lan. Sosyete sivil ayisyen an ak menm manm nan Kongre Ftazini idantifye sipo etranje

kontinyel an fave rejim Henry an kom obstak prensipal pou rezoud kriz ayisyen an. Gouvénman Etazini an

dwe sispann sipote status quo (sitiyasyon jan bagay yo ye a). Otorite peyi Etazini yo fé konnen yo pa chwazi
ni moun ki pou genyen oswa pedi nan dosye politik an Ayiti, poutan dwet pous yo peze sou balans lan an

fave Dokte Henry. Sa dwe kanpe. Gouvenman Etazini an ak lot akte etranje dwe mete sou pye yon espas k
ap pemet pep ayisyen an tounen nan lod konstitisyonel epi pou konstwi pwop demokrasi pa 1. Se pou yo
evalye jefo tranzisyon yo an rapo ak Konstitisyon ayisyen an ansanm ak prensip tabli nan zafé dwa moun,
pa egzanp, enklizyon, san diskriminasyon ak desantralizasyon. Pwopozisyon ki radikalman vyole lespri
Konstitisyon an pandan | ap ankouraje kontwol sou Leta pa kapab paret kom yon chimen sou wout
demokrasi.

Senseman,

Global Justice Clinic, New York University School of Law

International Human Rights Clinic, Harvard Law School

Pou plis enfomasyon, ou met kontakte:
Ellie Happel, Associate Director, Global Justice Clinic, ellie.happel@nyu.edu
Beatrice Lindstrom, Clinical Instructor, International Human Rights Clinic, blindstrom(@Jaw.harvard.edu

